
Tað er ikki ein almenn uppgáva at 
geva pláss til handilslýsingar.

Tað hevur mentamálaráðfrúin, 
Rigmor Dam, skilt. Men tað hevur 
felagið hjá føroyskum lýsingarfyri­
tøkum, Samskifti, ikki skilt. Ella, tað 
vil felagið ikki skilja.

Privatu miðlarnir í Føroyum hava 
í áravís víst á, hvussu skeivt tað er, at 
Kringvarpið, sum er alment fíggjað, 
máar støðið undan privatum miðla­
fyritøkum, tí stovnurin selur lýsingar 
– enntá fyri undirprís – í kapping við 
privatu miðlarnar.

Men tað hevur verið sum at tosað 
fyri deyvum oyrum, tí eingin í polit­
isku skipanini hevur torað ella viljað 
gjørt nakað við trupulleikan.

Tí taka vit hattin av fyri Rigmor 

Dam, at hon nú ger nakað við mál­
ið og samtundis tryggjar Kringvarpi 
Føroya eitt gott og trygt fíggjarligt 
støði at byggja á. Tí sjálvandi skal 
Kringvarpið ikki fíggjast við lýsing­
arpengum, og sjálvandi er tað ikki ein 
uppgáva hjá almenna Kringvarpinum 
at lata handilsfyritøkum lýsingarpall. 
Tað gera privatu miðlarnir – eins og 
teir hava gjørt síðani 1852, tá fyrsta 
blaðið í Føroyum kom á gøtuna.

At tíðir broytast vita vit – og tað 
hava privatu miðlarfyritøkurnar so 
sanniliga merkt. Umframt kapping­
ina frá Kringvarpinum, so er kapping­
in á netinum ovurstór. Trupulleikin 
her er, at kappingin eisini er uttan­
lands. Tann »trupulleikin« broytisti 
ikki, um Kringvarpið lýsir ella ikki. 

Hevur handilsvinnan hug at lýsa í 
føroyskum miðlum, so eru og verða 
hópin av møguleikum til tess.

Sambært uppskotinum skal fram­
vegis verða loyvt at lýsa í sjónvarpi 
– tí at eingin annar møguleiki er fyri 
sjóvarpslýsingum, enn í Kringvarpi­
num, verður sagt. 

So er ikki. Sjónvarpslýsingar fara 
vit at síggja nógv til í øðrum miðlum, 
enn sjónvarpinum hjá Kringvarpi­
num, so tann »trupulleikin« loysist 
av sær sjálvum.

So er tað hendan spírandi films­
vinnan, sum altíð skal hava góð orð á 
vegnum, tá tosað verður um lýsingar 
í Kringvarpinum. Eitt løgið fyrilit 
at taka – tá einki verður hugsað um 
hóttu og mistu arbeiðsplássini í før­

oysku fjølmiðlavinnuni, sum seinastu 
árini eru minkað við oman fyri 100 ar­
beiðsplássum.

Tað er gott, at Rigmor Dam ger 
nakað við málið, sum snýr seg um at 
javnseta privatar miðlar við Kring­

varpið. Tað snýr seg ikki um at lata 
stuðul til hvønn hanus og janus ella 
filmsgrunn ella annað, sum hugflogið 
kann finna uppá.

Tað snýr seg um at skipa viður­
skiftini á fjølmiðlamarknaðinum í 
Føroyum. Ynskja vit at varðveita og 
menna føroyskar fjølmiðlar, sum 
skriva um føroysk viðurskifti á før­
oyskum til føroyingar – so er at gera 
eina skipan, sum stimbrar redak­
tiónirar á priviatu føroysku miðlu­
num og ikki blanda annað upp í hesi 
viðurskifti.

Snýr seg um at framleiða 
føroyskt tilfari til føroyingar

um at javnseta fjølmiðlar

Ein 
almenn 
lygn
Eyðun Hansen
Kjak síða 12

Hví 
hoyra vit 
so illa
Heilsusíðan
Síða 14

Eirikur Lindenskov
eirikur@sosialurin.fo

Í gjár fekk Javnaðarflokkurin 
ein nýggjan tingmann. Tað er 
Hilbert Elisson, sum tók sæti 
á tingi fyri Kristin Michelsen, 
ið hevur biðið um farloyvi. 

Hilbert Elisson, sum er úr 
Vestmanna, er 44 ára gamal, 
byggifrøðingur og arbeiðir 
vanliga sum verkætlanar­
leiðari í byggideildini hjá 
Landsverki. Hilbert er í bygd­
arráðnum fyri Vestmanna 
kommunu, har hann er for­
maður í teknisku nevnd 
umframt limur í fíggjar- og 
havnarnevnd.

Hilbert Elisson verður í 
tinginum, til Kristin Michel­
sen boðar frá, at hann kemur 
aftur. 

Hilbert Elisson er 9. 
nýggja tingfólk í hópinum 
hjá Javnaðarflokkinum eftir 
valið 1. september. Hini eru:

Sonja Jógvansdóttir, Heð­
in Mortensen, Bjarni Hamm­
er, Helena Dam á Neystabø, 
Jónleif Johannesen, Sjúrður 
Skaale (í farloyvi), Kristianna 
Winther Poulsen, Djóni Nols­
øe og so Hilbert Elisson.

Nummar 14 hjá Javn­
aðarflokkinum á tingÍ morgin, 3. desember, er Al­

tjóða brekdagur. Tá skipar 
Ráðið fyri Brekað og Meg­
infelag teirra, ið bera brek í 
Føroyum fyri ókeypis hátíð­
arhaldi í Skálanum í Norður­
landahúsinum.

Altjóða brekdagur varð 
ásettur av Sameindu tjóðum 
í 1992 og hevur verið hátíð­
arhildin í Føroyum síðani tá. 
Endamálið við degnum er at 
varpa ljós á avbjóðingar, sum 
fólk, ið bera brek, hava í ger­
andisdegnum, so samfelagið 
alsamt gerst meira inkluder­
andi og harvið eitt samfelag 
fyri øll, har mørk verða brotin 
og dyr latnar upp.  

Hvørt ár verður nýggj yvir­
skrift sett fyri dagin, sum í ár 
er “Inklusjón hevur týdning” 
við undirheitinum “Atgongd 
og myndugleiki til fólk við øll­
um førleikum”.

Tiltakið er ókeypis og byrj­
ar kl. 12, tá ið Dugni borðreiðir 
við kaffi, køkum og frukt í for­
høllini.

Kl. 13 bjóðar Barbara á 
Tjaldrafløtti, forkvinna í Ráð­
num fyri Brekað, vælkomin. 
Síðani fer Eyðgunn Samuel­
sen, landsstýriskvinna í al­
mannamálum, at seta dagin.

Fyrstu løtuna verður evn­
ið likamlig atkoma við "Barc­
elona sum undangongubýur". 

Tóra við Keldu, forkvinna í 
MBF vísir á, at tá bæði íbúgvar 
og gestir eru ymiskir, er neyð­
ugt, at býir taka í álvara at­
komu, ið fevnir ymisleika.  

Við hesum í huga fara vit 
inn í nærumhvørvið við evni­
num "Atkoma til ferðavinnu í 
Føroyum". Theresa T. Kreutz­
mann, stjóri í Visit Tórshavn, 
fer at tosa um kanning, ið varð 
gjørd um atkomu í høvuðs­
staðnum.

Síðani er steðgur. Dugni 
borðreiðir aftur við ókeypis 
kaffi, køkum og frukt í for­
høllini.

Eftir steðgin fara vit til at­
komu í samskifti. Aimi Just­
inussen, foreldur, fer við evn­
inum "Autisma og samskifti" 
at tosa um eina app, sum ger 
samskifti við tey, ið ikki hava 
talumál bæði lættari og greið­

ari.
Frá appini fara vit á før­

oyska pallin, har fyritøkan 
Beak seinastu tíðina hevur 
ment ClearComm, sum er 
ein talgild dagsskrá og sam­
skiftisamboð til tey, ið hava 
autismu. Fyri hesa verkætlan 
var ClearComm ársins vinn­
ari í Creative Business Cup 
Føroyar 2015. Levi á Torkils­
heyggi tosar um "Myndasam­
skifti við fólk við autismu" og 
vísir, hvussu hetta virkar. 

Áðrenn Barbara á Tjaldra­
fløtti tekur saman um dagin, 
verður evnið "Onki er óført". 
Bjarni Poulsen og Fanny 
Petersen, foreldur, siga sína 
lívsjáttandi søgu um familju­
lívið við barnið, ið ber brek. 

Í ár fer Døgg Nónsgjógv at 
syngja og spæla, og teknmáls­
tulkar eru við til fundin.

Hátíðarhalda Altjóða brekdag

Hóast Hilbert Elisson við sínum 122 atkvøðum er 
nummar 14 á listanum hjá Javnðarflokkinum, so 
er hann fyrsti varamaður floksins á tingi

Barbara á Tjaldrafløtti, forkvinna í Ráðnum fyri 
Brekað. Eyðgunn Samuelsen, almannaráðfrú 
og Tóra við Keldu, forkvinna í MBF


